
భుజగంబు లేరీతిఁ బొర యూని పొరలిన, మృగకులాధిపుఁ డెంత యెగిరిపడినఁ

గలికితేం ట్లెంతఝంకారంబు చూపిన, మీ లెంతపొల సెక్కి మిట్టిపడిన



	 







	తే.	
నౌర యిక్కొమ్మకుచకంధరోరుకర్ణ, రోమవల్లీవలగ్నశిరోజనయన

ముల నెదుర్కొని యొక్కింత గెలువఁగలవె, మరునిక్రొంబువ్వుములికి య య్యరిదికలికి.

	వ.	
అని కొనియాడుచున్నసమయంబున.

సుదతి నికుండరాజుం గని వలచి వర్ణించుట

	క.	
రాజానన గనుఁగొనియె వి, రాజన్మణిభూషణాభిరామశరీరున్

రాజకుమారున్ జితసుర, రాజకుమారేందురాజ రాజకుమారున్.

	క.	
వనజాతనయన యటువలెఁ, గనుఁగొని యెనలేనివలపు గడలుకొనఁగ నా

తనిచెలువమునకుఁ దద్దయుఁ, దనమదిలో నద్భుతంబు దనరారంగన్.

	క.	
కంతుఁడొ మఘవసుతుండొ వ, సంతుఁడొ నలకూబరుండొ జలజాహితుఁడో

సంతస మయ్యె నహా యి, క్కాంతాజనమోహనాంగుఁ గనుఁగొన్నంతన్.

	సీ.	
దరములఁ దఱుమునిద్దంపుఁగుత్తుకవాఁడు, హరినీలముల నేలు కురులవాఁడు

గజతుండముల మించు భుజదండములవాఁడు, గురుకవాటముఁ బోలు నురమువాఁడు

చిగురుటాకుల నెన్ను తొగరువాతెరవాఁడు, గబ్బిసింగము గెబ్బు కౌనువాఁడు

తమ్మిఱేకులఁ బాఱఁజిమ్ముకన్గవవాఁడు, మినుకుబంగరుఁ గేరు మేనివాఁడు



	 







	తే.	
జాతిమగఱాలఁ దెగడుపల్ చాల్పువాఁడు, చికిలిక్రొమ్మించుటద్దంబుఁ జిన్నవుచ్చు

చెక్కుఁ గలవాడు బళిర యీక్షితివరుం డ, టంచు నాతనిసోయగం బెంచుచుండె.



	 47







	క.	
అపు డానృపతనయునిపైఁ, జపలేక్షణపై మరుండు సమసుమశరముల్

శపథం బూని పొరింబొరి, విపరీతము గాఁగ నేసి వివశులఁ జేసెన్.

నికుండరాజు సుదతిం దనపురికిఁ గొనిపోవుట

	వ.	
అప్పు డప్పుడమిఱేఁ డచ్చేడియం గనుంగొని యిట్లనియె.

	ఉ.	
ఎక్కడిదాన వీవు కమలేక్షణ నీవు వసించునున్కిప

ట్టెక్కడ నీమనోరమణుఁ డెవ్వఁడు నీతలిదండ్రు లెవ్వ రీ

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 28 నవంబరు 2022న 03:56కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

